
Tiada cubaan PTI ceroboh 
masuk sempadan Sabah, 
Labuan sepanjang PKP 
Oleh Henry Bating 

LABUAN: Kawalan ketat 
sempadan negara di Sabah 
dan Labuan sepanjang 
Perintah Kawalan Perger-
akan (PKP) menunjukkan 
tiada sebarang cubaan 
pendatang asing tanpa izin 
(PTI) menceroboh masuk 
ke Sabah dan Labuan. 

Panglima 5 Divisyen 
Tentera Darat Malaysia 
(TDM) Mejar Jenderal 
Datuk Muhammad Hafi-
zuddeain Jantan berkata, 
keseluruhan kawalan di 
Sabah dan Labuan berop-
erasi di bawah 5 Divisyen 
yang melibatkan lebih 740 
anggota. 

"Sejak PKP dikuatkua-
sakan sebanyak 42 

SJR diletakkan namun 
dikurangkan kepada 17 
pada fasa kelima PKP den-
gan melakukan 14 rondaan 
dan 15 tim pemantauan," 
katanya. 

Panglima 5 Divisyen 
itu menyatakan demikian 
ketika mengadakan lawa-
tan ke SJR Jalan Merdeka 
Labuan pada Sabtu dan 
berbuka puasa bersama 
para anggota Tentera Laut 
Diraja Malaysia (TLDM), 
Tentera Udara Diraja Ma-
laysia (TUDM) dan Polis 
Diraja Malaysia (PDRM). 

Haiizuddeain seterusnya 
menyatakan sepanjang 
PKP, pihaknya bersama 
angkatan lain memperket-
atkan kawalan sempadan 
termasuk di perairan 

pantai timur Sabah un-
tuk mengawal sebarang 
pencerobohan termasuk di 
laluan tikus. 

Sementara itu Haiizud-
deain menyatakan ang-
gota T D M kini bebas dari 
kes COVID-19 setelah 
satu kes melibatkan ahli 
keluarga anggota disahkan 
pulih. 

"Manakala 11 anggota 
lagi yang masih dikuar-
antin dijangka menerima 
pengesahan negatif dan 
bebas jangkitan COVID-
19 dalam waktu terdekat," 
katanya. 

Menurutnya satu 
kes positif sebelum ini 
merupakan isteri anggota 
yang bertugas sebagai ju-
rurawat di Hospital Likas. 

